ԱՄՓՈՓԱԹԵՐԹ
«ՄԱՔՍԱՅԻՆ ՓՈՐՁԱՔՆՆՈՒԹՅՈՒՆ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՀԱՎԱՏԱՐՄԱԳՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1․ Հայաստանի Հանրապետության ֆինանսների նախարարություն
	05.09.2023թ

	
	01/2-1/17293-2023

	Ս.թ. օգոստոսի 25-ի Ձեր թիվ 01/3-2/52242-2023 գրությամբ ներկայացված` «Մաքսային փորձաքննություն իրականացնող կազմակերպությունների հավատարմագրման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն

	2․ Հայաստանի Հանրապետության ներքին գործերի նախարարություն
	30.08.2023թ

	
	43/21/105871-23

	Ի պատասխան Ձեր 28.08.2023թ․ թիվ 01/3-2/52244-2023 գրության՝ ՀՀ ներքին գործերի նախարարությունում ուսումնասիրվել է «Մաքսային փորձաքննություն իրականացնող կազմակերպությունների հավատարմագրման կարգը սահմանելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն 

	3․ Հայաստանի Հանրապետության քննչական կոմիտե
	04.09.2023թ

	
	01/22/290110-2023

	«Մաքսային փորձաքննություն իրականացնող կազմակերպությունների հավատարմագրման կարգը սահմանելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք հետևյալ առաջարկությունները.
1.	Նախագծի հավելվածի 4-րդ կետը վերաբերում է մաքսային փորձաքննություններ իրականացնող կազմակերպությունների հավատարմագրման նպատակով հանձնաժողովի կողմից  ՀՀ հրապարակային ծանուցումների պաշտոնական ինտերնետային կայքում համապատասխան հայտարարություն տեղադրելուն։ 5-րդ կետը վերաբերում է հավատարմագրման նպատակով կազմակերպությունների կողմից ՀՀ ՊԵԿ ներկայացվող հայտերի ժամկետին: 6-րդ կետում թվարկվում են 4-րդ կետով նախատեսված հայտարարության հետ մեկտեղ հանձնաժողովին ներկայացման ենթակա փաստաթղթերը և տեղեկությունները:
	Նկատի ունենալով, որ 6-րդ կետը 4-րդ կետի տրամաբանական շարունակությունն է, առաջարկում ենք խմբագրել դրանք մեկ կետով կամ համարակալել որպես միմյանց հաջորդող կետեր: 
	2. Նախագծի  18-րդ  կետի  համաձայն՝	  պետական եկամուտների կոմիտեի կողմից հավատարմագրված մաքսային փորձաքննություններ իրականացնող կազմակերպությունների կողմից սույն կարգով նախատեսված՝ իրավախախտումների, ինչպես նաև «Մաքսային կարգավորման մասին» օրենքով նախատեսված իրավախախտումների կատարման դեպքում կազմակերպության հավատարմագրումը դադարում է՝ հանձնաժողովի կողմից տրամադրված եզրակացության հիման վրա՝ պետական եկամուտների կոմիտեի ղեկավարի հրամանով։  
	Նորմատիվ իրավական ակտերի մասին ՀՀ օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Հետևաբար 18-րդ կետից պետք է հանվի սույն կարգով նախատեսված՝  իրավախախտումների ձևակերպումը, քանի որ Նախագծով, համաձայն դրա վերնագրի, սահմանվում է բացառապես մաքսային փորձաքննություն իրականացնող կազմակերպությունների հավատարմագրման կարգը, բացի այդ, իրավախախտումները կարող են սահմանվել միայն օրենքով: 
	Նախագծի վերաբերյալ այլ առաջարկություններ չկան:
	Ինչ վերաբերում է Նախագծի 10-րդ և 11-րդ կետերով նախատեսված՝ անձի կողմից վարչական կամ քրեական պատասխանատվության ենթարկված լինելու հանգամանքը ստուգելուն, ապա քննարկվող տեղեկատվությունը Վարչական իրավախախտում կատարած, հանցագործության մեջ մեղադրվող, դատապարտված անձանց հաշվառում իրականացնելու և նրանց վերաբերյալ տեղեկություններ տրամադրելու կարգը սահմանելու մասին ՀՀ կառավարության 20.05.2004թ. N933-Ն որոշման համաձայն  վերապահված է Ոստիկանությանը: 
	Անհրաժեշտության դեպքում Քննչական կոմիտեն կարող է տեղեկատվություն տրամադրել նախաձեռնված վարույթի վերաբերյալ, երբ դեռևս անձի նկատմամբ հարուցված չէ քրեական հետապնդում, քանի որ մնացած դեպքերում ՀՀ կառավարության 20.05.2004թ. N933-Ն որոշման համաձայն տեղեկատվությունը հավաքվում, մշակվում և համակարգվում է Ոստիկանությունում:
	




Ընդունվել է, նախագիծը լրամշակվել է։ 












Ընդունվել է, նախագիծը լրամշակվել է։


















Ընդունվել է ի գիտություն։

	5․ Հայաստանի Հանրապետության արդարադատության նախարարություն
	29.09.2023թ

	
	/27.4/42643-2023

	«Մաքսային փորձաքննություն իրականացնող կազմակերպությունների հավատարմագրման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Նախագծով հաստատվող կարգի (այսուհետ՝ Կարգ) 3-րս կետում անհրաժեշտ է վերանայել «հաստատվում է կոմիտեի կողմից» ձևակերպումը և հստակ նշել, թե ինչ իրավական ակտով և ով է հաստատելու հանձնաժողովի կազմը:
2. Կարգի 5-րդ կետի համաձայն՝ սույն կարգի 4-րդ կետով նախատեսված հայտարարության հետ մեկտեղ հանձնաժողովի կողմից ներկայացվում են նաև հավատարմագրման չափանիշները, կազմակերպությունների կողմից ներկայացման ենթակա փաստաթղթերը և (կամ) տեղեկությունները, ինչպես նաև Կոմիտեի կողմից գնային առաջարկի վերաբերյալ տեղեկությունները, մինչդեռ նախագծից, ինչպես նաև նախագծին կից ներկայացված հիմնավորումից պարզ չէ, թե ինչ գնային առաջարկի մասին է խոսքը: Ուստի, առաջարկում ենք հստակեցնել հիշյալ կարգավորումը: 
3. Կարգի 8-րդ կետով սահմանվում է, որ «Մաքսային փորձաքննություններ իրականացնող կազմակերպությունները Կոմիտեի կողմից հավատարմագրման նպատակով փորձաքննության համապատասխան տեսակի իրականացման համար օրենսդրությամբ սահմանված պարտադիր պահանջներից բացի պետք է բավարարեն նաև հետևյալ չափանիշներին՝
1)	փորձաքննության՝ տվյալ տեսակի իրականացման ծառայությունների մատուցման գործունեության իրականացում՝ համապատասխան հայտի ներկայացման օրվան նախորդող երկու օրացուցային տարիների ընթացքում․
2)	փորձաքննություն իրականացնող կազմակերպության աշխատակից հանդիսացող և մաքսային մարմինների կողմից սահմանած նպատակներով փորձաքննություն իրականացնող փորձագետները՝ համապատասխան հայտի ներկայացման օրվան նախորդող երկու օրացուցային տարիների ընթացքում չեն ենթարկվել վարչական կամ քրեական պատասխանատվության փորձաքննության՝ տվյալ տեսակի համար օրենսդրությամբ սահմանված պահանջների խախտման կամ կեղծ փորձագիտական եզրակացությունների տրամադրման համար։»:
    Այնուհետև Կարգի 13-րդ կետով սահմանվում է, որ «Հանձնաժողովը մերժում է կազմակերպությունների կողմից ներկայացված հայտը, եթե՝
1)	կազմակերպությունների կողմից չեն ներկայացվել սույն կարգով նախատեսված փաստաթղթերը և (կամ) տեղեկությունները․
2)	կազմակերպությունները չեն բավարարում սույն կարգով նախատեսված չափանիշներին։»:
      Այսպիսով՝ մի դեպքում նշվում է, որ Մաքսային փորձաքննություններ իրականացնող կազմակերպությունները պետք է բավարարեն ինչպես օրենսդրությամբ սահմանված, այնպես էլ՝ կարգով սահմանված պահանջներին, մյուս դեպքում նշվում է, որ Հանձնաժողովը մերժում է կազմակերպությունների կողմից ներկայացված հայտը, եթե կազմակերպությունների կողմից չեն ներկայացվել սույն կարգով նախատեսված փաստաթղթերը և (կամ) տեղեկությունները կամ կազմակերպությունները չեն բավարարում սույն կարգով նախատեսված չափանիշներին:
	Այս առումով առաջարկում ենք 8-րդ կետում հստակեցնել, թե օրենսդրությամբ սահմանված ինչ պահանջների մասին է խոսքը՝ ելնելով իրավական որոշակիության սկզբունքի պահպանման անհրաժեշտությունից, միաժամանակ վերանայելով Կարգի 13-րդ կետով սահմանված մերժման հիմքերը:
	



 1․ Ընդունվել է, կատարվել են փոփոխություններ։



  2․ Ընդունվել է ի գիտություն։ Հաշվի առնելով այն, որ վարչական մարմինների կողմից նշանակվող փորձաքննությունների միավորի արժեքները հաստատվում են ՀՀ կառավարության որոշմամբ, նախագծում այդ մասով տվյալների՝ կազմակերպություններին ներկայացման վերաբերյալ նախատեսվել է համապատասխան նորմ։



  3․ Ընդունվել է, նախագծում կատարվել են համապատասխան փոփոխություններ։ Միաժամանակ, օրենսդրությամբ սահմանված բոլոր տեսակի փորձաքննություններին ներկայացվող պահանջներին հղում կատարելը նպատակահարմար չենք համարում՝ հաշվի առնելով այն, որ յուրաքանչյուր անգամ այդպիսի պահանջներում փոփոխությունների իրականացման դեպքում տվյալ իրավական ակտում ևս պետք է կատարվեն փոփոխություններ։

	6․ Հայաստանի Հանրապետության էկոնոմիկայի նախարարություն
	02.10.2023թ

	
	01/17207-2023

	ՀՀ էկոնոմիկայի նախարարությունը, քննարկելով «Մաքսային փորձաքննություն իրականացնող կազմակերպությունների հավատարմագրման կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում է հետևյալը․
1․ Առաջարկում ենք Նախագծին կից հավելվածով սահմանված կարգի 13-րդ կետի 2-րդ մասում նշել, թե կարգի որ կետերով նախատեսված չափանիշներին չբավարարելու դեպքում Հանձնաժողովը կարող է մերժել կազմակերպությունների կողմից ներկայացված հայտը,

2․ Գտնում ենք, որ Նախագծին կից հավելվածով սահմանված կարգի 17-րդ կետով նախատեսված կարգավորումը չի հանդիսանում նշյալ որոշման նախագծի կարգավորման առարկա, ուստի առաջարկում ենք այդ կետը հանել։
	




1․ Ընդունվել է ի գիտություն։ Նշված կետով ընդհանուր հղում է կատարվում կարգի այն կետին, որով սահմանվում են փորձաքննություն իրականացնող կազմակերպություններին ներկայացվող բոլոր պահանջները։

2․ Չի ընդունվել։ Նախագծի տվյալ կարգավորումը վերաբերում է փորձաքննություն իրականացնող կազմակերպությունների կողմից տրամադրվող փորձագիտական եզրակացության մեջ ներառվող տեղեկություններին, որոնք անհրաժեշտ են մաքսային մարմինների կողմից մաքսային հսկողություն իրականացնելու համար։ Նշված նորմերը ձևափոխելու դեպքում մաքսային մարմինների կողմից չեն կարող հիմք ընդունվել փորձաքննության արդյունքները։


	7․ Սույն թվականի հոկտեմբերի 9-ին ֆինանսատնտեսական նախարարական կոմիտեի նիստի ընթացքում ներկայացված առաջարկներ
	09.10.2023թ

	
	ԿԱ/295-2023

	1. Լրամշակել մաքսային փորձաքննություններ իրականացնող կազմակերպություններին ներկայացվող չափանիշները՝ հաշվի առնելով, որ նախագծով առաջարկվող պահանջները հանդիսանում են խտրական նոր ստեղծված ընկերությունների համար.

2. Տրանսպորտային միջոցների փորձաքննության հարցը քննարկել «Հայաստանի ավտոապահովագրողների բյուրո» ՀԿ-ի հետ.
3. Նախագիծը համաձայնեցնել Էկոնոմիկայի նախարարության հետ.

4. Վերոգրյալ կետերի հաշվառմամբ լրամշակված նախագիծը ներկայացնել Ֆինանսատնտեսական նախարարական կոմիտեի նիստի քննարկմանը:
	1. Նախագծով նախատեսվում է սահմանել հավատարմագրման կարգ որոշակի չափանիշներին բավարարող և որոշակի փորձ ունեցող կազմակերպություննեի համար։ Միաժամանակ, մեր կողմից իրականացված ուսումնասիրություններով նոր ստեղծվող կազմակերպությունների հավատարմագրման մեխանիզմներ չեն գտնվել, ինչով պայմանավորված՝ նախագծով նոր ստեղծվող կազմակերպությունների մասով նորմեր չեն նախատեսվել։ 
2. Ընդունվել է, նախագծի 8-րդ կետում կատարվել են համապատասխան լրացումներ։
3. Ընդունվել է ի գիտություն։ ՀՀ էկոնոմիկայի նախարարության կարծիքն արտացոլված է ամփոփաթերթում։
4. Ընդունվել է ի գիտություն։



